
UNIUN DA SCURSALETS TRUN 

INVITAZIUN ALLA RADUNONZA GENERALA 

Sonda, ils 16 d’avrel 2016 allas 19.00 uras el Cafè Tschut, Trun 

Tractandas 

01. Beinvegni ed appel 

02. Approbaziun dalla gliesta da tractandas 

03. Elecziun da dus dumbravuschs 

04. Approbaziun dil protocol dalla radunonza generala dils 25 d’avrel 2015 

05. Approbaziun dils rapports annuals 

06. Rendaziun dil quen, rapport dils revisurs ed approbaziun 

07. Elecziuns 

a. actuar 

b. in revisur da quen 

 

08. Mutaziuns 

a. entradas 

b. extradas 

 

09.      Orientaziun project da sanaziun 

a. plazza da glatsch 

b. Zamboni 

 

10.      Conclus e credit 

a. plazza da glatsch 

b. Zamboni 

 

11. Sesiun 2016/2017 

Informaziuns dils trenaders/responsabels 

a. scola da patinar (Silvio Albin) 

b. juniors e sciolars (Raffael Bearth) 

c. activs (Clau Giger) 

d. seniors (Pascal Albin) 

 

Occurrenzas 

a. camp da trenament ad Arosa, 26/27-11-2016 

b. turnier da s. Stiafen, 26-12-2016 (datum d’untgida: 07-01-2017) 

c. turnier da fierer rudialas, 28-01-2017 (datum d’untgida: 04-02-2017) 

d. di da skis, 04-03-2017 

e. autras occurenzas 

12. Fixaziun contribuziuns annualas 

13. Varia e tscheina 

Trun, ils 24 da mars 2016 Cordialmein envida la suprastonza UDS Trun 

 



Protocol dalla radunonza generala dall’Uniun da scursalets Trun 

Sonda, ils 25 d’avrel 2015 ella pizzeria Centro a Trun 

 

 

Tractandas 

01.       Beinvegni ed appel 

02. Approbaziun dalla gliesta da tractandas 

03. Elecziun da dus dumbravuschs 

04. Approbaziun dil protocol dalla radunonza generala dils 12 d’avrel 2014 

05. Approbaziun dils rapports annuals 

06. Rendaziun dil quen, rapport dils revisurs ed approbaziun 

07. Elecziuns 

a. president 

b. cassier 

c. in reviur da quen 

d.  

08. Mutaziuns 

a. entradas 

b. extradas 

 

09. Sesiun 2015/2016 

Informaziuns dils trenaders/responsabels 

a. scola da patinar (Silvio Albin) 

b. juniors e scolars (niev responsabel) 

c. activs (Mirco Wolf) 

d. seniors (Pascal Albin) 

 

Occurrenzas 

f. camp da trenament ad Arosa, 28/29-11-2015 

g. turnier da s. Stiafen, 26-12-2015 (datum d’untgida: 09-01-2016) 

h. turnier da fierer rudialas, 23-01-2016 (datum d’untgida: 30-01-2016) 

i. di da skis, 05-03-2016 

j. autras occasiuns 

10. Fixaziun contribuziuns annualas 

 

 

 

 

 

 

 

 

 

 

 

11.      Varia e tscheina



01. Beinvegni ed appel 

President Curdin Tuor arva la radunonza e fa in cordial beinvegni a tuts presents. In special beinvegni fa 

el als commembers d’honur Silvio Albin, Renato Della Valle ed Ervin Wolf sco era allas persunas ch’ein 

l’emprema gada alla radunonza generala dall’UdsT. 

 

Sco appel vegn schau cursar ina gliesta che demuossa ina preschientscha da 22 commembers. Schau 

perstgisar han Dario Albin, Kevin Albin, Renzo Albin, Reto Brunold, Moreno Bundi, Markus Caduff, 

Giusep Decurtins, Placi Degonda, Rafael Demont, Marcellino Flury, Lukas Herger, Nino Liesch, Luis 

Lombriser, Martin Lutz, Manuel Reichenbach, Giachen Riedi, Toni Schmid, Gion Simeon, Markus Steiner, 

Fabrizio Tuor e Roy Vincenz. 

 

In tresta novitad havein survegniu ils 21.04.2015. Nies bein schazegiau commember, Werne  

Albin, ei morts. Werne ei staus plirs onns cassier, giugadur activ ed il davos commember inactiv 

dall’Uniun da scursalets Trun. Il president supplichesscha ils presents da star sin peis per in cuort 

mument pil Werner.  

 

02. Approbaziun dalla gliesta da tractandas 

La gliesta da tractandas vegn approbada unanimamein senza midadas. 

 

03. Elecziun da dus dumbravuschs 

Sco dumbravuschs vegnan Daniel Monn e Luzian Tuor elegi unanimamein. 

 

04. Approbaziun dil protocol dalla radunonza generala dils 12 d’avrel 2014 

Il protocol dalla radunonza generala dils 12 d’avrel 2014 vegn approbaus unanimamein cun admetter in 

cordial engraziament agl actuar Mirco Wolf. 

 

05. Approbaziun dils rapports annuals 

Curdin Tuor va cuortamein atras ils rapports annuals ch’ein vegni tarmess a tuts commembers en 

fuorma dad ina broschura cun dar il plaid a mintga responsabel. 

 

Mirco Wolf sco trenader dall’equipa dils activs engrazia als giugadurs per la buna sesiun. El 

menziunescha che la participaziun als giugs seigi bu adina stada buna e che senza igl agid dils seniors 

havessan varga la mesadat dils giugs buc giu liug. Vinavon fa el menziun dalla schliatta tenuta da schar 

perstgisar pils giug. Ei sappi buc esser chei vegni schau perstgisar  duas uras avon il giug. Quei stoppi 

vegnir meglier ! 

 

Il trenader dils seniors Pascal Albin di chei seigi stau don che zaconts giugadurs seigien curdai ora 

l’entira sessiun. El menziunescha che era ils seniors seigien stai visai vi enqualgadas sigl agid dall’equipa 

dils activs. 

 

Marcus Schmed sco responsabel dils juniors menziunescha ch’ei seigi stau ina fetg buna sesiun. Igl 

engaschi e la discipina dils giuvens seigi stada fetg buna. Vinavon engrazia el fetg a tuts che han segidau 

da trenar ils juniors. 

 

Il cau dalla scola da patinar e hockey Silvio Albin hai fustrau fetg chei ha saviu vegni trenau mo aschi 

pauc. El menziunescha chei stoppi dar ina midada ella sesiun vegnenta. Forsa cun ir entochen Nadal si 

Mustér a far ils trenaments. Schins sappi bu far regularmein trenaments hagien ils participonts buc pli 

tschaffen da prender part alla scola da patinar e hockey. 

 



06. Rendaziun dil quen, rapport dils revisurs ed approbaziun 

Curdin Tuor surdat il plaid al cassier Donat Albin. Il cassier presenta las suandontas cefras dil rendaquen 

dils 31-05-2014 - 31-03-2015: Tier entradas da frs. 17'267.05 ed expensas da frs. 16'966.55 seresulta in 

surpli d’entradas da frs. 300.50. La bilanza pils 31-03-2015 schai tier in surpli activas da frs. 19'405.55. 

 

Ils revisurs da quen Gion Simeon e Manuel Reichenbach han schau perstgisar per la radunonza generala 

aschia che il president Curdin Tuor prelegia il rapport dils revisurs sco suonda:  

 

“Il quen annual dalla UDS Trun digl 1 d’avrel 2014 – 31 da mars 2015 ei vegnius revidius da rudien ils 14 

d’avrel dils revisurs. Sebasond sin las controlas fatgas e sin las informaziuns retschevidas da nies cassier 

savein nus confirma, che 

  

- il quen 2014 corrispunda cun la contabilitad menada. Il quen vegn serraus cun in gudogn da 

300.50 francs. 

- la contabilitad ei vegnida menada tenor reglamet e che las entradas ed expensas controlladas 

entras nus ein documentadas cun quittanzas. 

- la bilanza cun il capital effectiv ed ils deivets per 31 da mars 2015 ein visai ora cumpletamein 

Ils revisurs da quen fan la proposta alla radunonza generala 

Curdin Tuor fa la proposta dad approbar il quen ed dar scarica al cassier Donat Albin. Il quen vegn 

approbaus unanimamein. 

 

07. Elecziuns 

a. president 

Curdin Tuor informescha ils presents chel hagi abdicau sco president dall’Uniun da scursalets Trun. 

Curdin arva la discussiun per propostas per siu successur. Ord il miez dils presents dat ei neginas 

propostas aschia ch’il president propona dad eleger Raffael Bearth sco siu successur e quei per ina 

perioda d’uffeci da dus onns. 

 

Ils presents elegian Raffael Bearth unanimamein per ina perioda dad dus onns sco president dall’Uniun 

da scursalets Trun. 

 

b. cassier 

Donat Albin ha buc abdicau aschia ch’ils presents reelegian el per in’ulteriura perioda d’uffeci da dus 

onns sco revisur da quen. 

 

c.  in revisur da quen 

Manuel Reichenbach ha buc abdicau aschia ch’ils presents reelegian el per in’ulteriura perioda d’uffeci 

da dus onns sco revisur da quen. 

  

08. Mutaziuns 

a. entradas 

Curdin informescha che Nino Liesch havess interess da daventar commembers activ dall’Uniun da 

scursalets Trun. Ils presents prendan si Nino Liesch unanimamein ell’uniun. 

 

- d’approbar il quen per 2014 che siara giu cun in gudogn da 300.50 francs. 

- Da dar scarica al cassier, admettend ad el in meritau engraziament per la buna lavur prestada ed 

il bien quitau per ils fatgs da nossa uniun.” 



b. extradas 

Il president informescha ch’el hagi deplorablamein retschiert pliras damondas per extrar dall’uniun. 

Lukas Herger, Reto Brunold e Toni Schmid ein extrai dall’uniun. 

 

Ina damonda d’extra dall’uniun menziuna Curdin Tuor specialmein. Il commember d’honur, Luis 

Lombriser, ha deplorablamein informau la suprestonza en ina brev chel extras bugen dall’uniun. 

 

Il president engrazia allas persunas numnadas per lur engaschi per l’Uniun da scursalets Trun e giavischa 

ad els tut bien. 

    

09. Sesiun 2014/15 

Curdin Tuor surdat il plaid al niev elegiu president dall’Uniun da scursalets Trun per schar menar 

vinavon la sesida. 

 

Informaziuns dils trenaders/responsabels 

a. scola da patinar GKB (Silvio Albin) 

Silvio Albin menziunescha ch’ei fuss d’informar las scolas pertucon la scola da patinar en fuorma da fegls 

sgulonds e placats. Quei stoppi denton schabegiar sin che la scola entscheivi puspei la stad. Era seigi da 

merar cun Mustér da saver affitar il glatsch regularmein per la scola da patinar. 

 

b. juniors e scolars (niev responsabel) 

Il niev elegiu president informescha che Marcus Schmed ha abdicau sco cau dils juniors e scolars. 

Vinavon informescha Raffael Bearth chel seigi promts da surprender quei post e chei vegni ad ir vinavon 

sco la davosa sesiun. 

 

c. emprema equipa ( Mirco Wolf) 

Mirco Wolf informescha ils prsents chel detti giu siu post sco trenader dall’equipa dils activs. La 

suprestonza a giu contact cun ina persuna e fatg la damonda da surprender quei post. Ord munconza da 

temps ha la qualla persunda dau giu alla suprestonza. Aschia che Mirco fa la damonda alla radunonza 

sche zatgi dils presents fussi promts da suprender quei post. Legreivlamein ei Clau Giger sedeclaraus 

promts da surprender l’organisaziun dall’equipa dils activs. 

 

d. seniors (Pascal Albin) 

Pascal Albin spera che daplirs sappien far part als trenaments ed als giugs la sesiun vegnenta. Ed chei 

seigi impurtont da luvrar bein ensemen cun l’equipa dils activs sco tochen dacheu. 

 

         Occurrenzas 

a. camp da trenament ad Arosa, 28/29-11-2015 

Il camp da trenament ad Arosa ha liug ils 28/29-11-2015. 

 

b. turnier da s. Stiafen, 26-12-2015 (datum d’untgida: 09-01-2016) 

Raffael Bearth informescha ch’il turnier da s. Stiafen hagi liug puspei sco usitau ils 26-12-2015 cun quei 

ch’igl ei grat ina sonda. Il datum d’untgida seigi mess provisoricamein sils 09-01-2016. 

 

c. Turnier da fierer rudialas, 23-01-2016(datum d’untgida: 30-01-2016) 

Il president informescha chil datum d’untgida previu sto vegnir midaus cun quei ch’igl ei lu tscheiver 

Trun. La suprestonza informescha aunc pertuccont il datum niev. 

 

 



d.   di da skis, 05-03-2016 

Il di da skis ha liug ils 05-03-2016.       

e.  autras occasiuns 

- Til da tscheiver: Raffael Bearth informescha chei seigi inpurtont che l’Uniun da scursalets Trun 

separticipeschi puspei al til da tscheiver. Cun quei che las Lieurs separticipeschan era mintgamai a noss 

turniers. El fa la damonda sche zatgi dils presents sedeclara promps da surprender d’organisaziun. 

Daniel Monn ei promts da suprender quei post. 

- Lavurs vid ils stabiliments ed far glatsch: Il president dat il plaid a Mirco Wolf. Mirco informesch che 

Renato Della Valle vegni a pinar treis tochen tschun bandas duront la stad. Era seigi da merar tgei far cul 

fundament dallas bandas cun quei che quel ei donegiaus. Vinavon seigi da merar tgei lavurs che ston 

vegnir fatgas vid la maschina da glatsch. Il far glatsch vegni ad ir vinavon sco tochen dacheu. Era di 

Mirco chel hagi surdau il post sco responsabel da glatsch a Clau Giger. 

10. Fixaziun contribuziuns annualas 

La suprastonza fa la proposta da schar las contribuziuns annualas sco gia las sesiuns vargadas. 

 

Ils presents dattan suatientscha alla proposta e decidan unanimamein las suandontas contribuziuns per 

la sesiun 2014/2015: 

• Activs frs. 150.00 

• Emprendists e students frs. 100.00 

• Scolars frs. 50.00 + material 

• Seniors frs. 100.00 

• Inactivs frs. 40.00 

 

 

11. Varia e tscheina 

Per la davos tractanda dat Raffael Bearth puspei il plaid agl anetriur president per che lez sappi finir la 

radunonza.  

• Curdin Tuorn engrazia fetg a Marcus Schmed per la lavur prestada cun ils juniors e surdat ad el in 

pign regal. Vinavon giavischa el Raffael Bearth tut bien en siu niev post sco president dall’Uniun da 

scursalets Trun. 

• Raffael Bearth pren il plaid ed engrazia als presents per l’elecziun sco president e per la confidonza. 

Vinavon ha el menziun chel procuri per la sesiun vegnenta ina locomativa cugl uopen dall’Uniun da 

scursalets Trun. ☺ 

• Curdin Tuor pren aunc inaga il plaid ed engrazia a tuts per la buna lavur chei vegnida prestada e pil 

bi temps chel ha astgau passentar sco president dall’Uniun da scursalets Trun. Specialmein engrazia 

el alla suprestonza per la buna colaburaziun ed il bi temps. 

• Donat Albin pren il plaid per engraziar a Curdin per sia lavur sco actuar e sco president dall’Unin da 

scursalets Trun. El menziunescha chei seigi bu stau sempel per Curdin da suprender il presidi da 

quell’uniun suenter che Silvio Albin ha presidiau aschi bia onns l’uniun. Vinavon di Donat chei seigi 

gartegiau grondius a Curdin da menar quell’uniun ed engrazia aunc inaga per tut quei chel ha fatg 

per l’Uniun da scursalets Trun. Donat surdat a Curdin in regal sco engraziament. 

 

Curdin Tuor siarra allas 20.27 la radunonza ed engrazia grondamein als commembers per la 

preschientscha e giavischa a tuts in bien appetit. 

 

Trun, ils 26 d’avrel 2015  Igl actuar: Mirco Wolf 

 



Rapports annuals 

Emprema equipa sesiun 2015/16 

 
Suenter ina buna sesiun 2014/15 sut la bitgetta da Mirco Wolf ha ei dau tier la UDS Trun ina midada da 

trenader. Ina massa annunzias mo tochen il davos negin che leva surprender quella equipa che havess il 

potenzial da dar davon ella National League A. Perquei sun suenter ditg studegiar sedezidius da surprender 

quei job. Gia ordavon ei clar a mi che quei vegn buca sempel.  

 

Suenter differents camps per trenaders hai lu astgau menar igl emprem trenament ils 14.11.2015. Sco gia las 

davosas sesiuns havein fatg ils trenaments ensemen cun ils seniors e cun quei eran in tschuat giugadurs agl 

emprem trenament a Flem. Perfin in dalla Kreisliga o el Schuob ha priu part a quei trenament. Curdau si ei 

denton ch’ils tudestgs dattan meglier ballapei che hockey!!!! 

 

Suenter dus trenaments a Flem essan serendi ils 28/29.11.2015 sco mintg’onn ad Arosa per aunc dar il 

„Feinschliff“ avon che dar nies emprem giug encunter Tschiertschen. 

Engraziel fetg Roy per igl organisar.  

Entschiet havein la sonda dallas diesch cugl’emprem trenament sil glatsch. Suenter havein giu sco adina in 

bien gentar el Vetter-Stübli. Certins ein suenter gentar lu ir a far in pign cupid, ils auters sco adina a beiber 

caffè ella ustria da Guido Lindemann. Era il suentermiezdi havein giu in secund trenament. La sera essan stai 

ensemen a tscheina e suenter en sortida. La dumengia havein lu mirau con ch’ei restau dils dus trenaments 

dalla sonda. Ensesez buca bia !!!!   

Cuort avon che serender a casa havein survegniu in telefon die restaurant Vetter-Stübli. Els levan saver sche 

NUS hagien engulau la ventilaziun dalla cuschina. Tgi speculava sil pischerot dil HCD, tgi sil da vitg , tgi sil 

trenader. ABER OHA !!!  

Ei era stau il Jai Jai (Pictur) digl Aargau.  

Suenter quella pintga malcapientscha essan semess sin via encunter casa. Tgi persuls en in auto ed auters en 

tschun en in auto e cu ei eran giu cuera mava nuot pli. Bleichs sco badlinis. 

En garderoba ad Arosa avon igl emprem trenament 

 

Il camp da trenament ha fatg grond plascher. Bien engaschi, buna collegialitad.  

Ina biala e legra fin d’jamna si Arosa.  

 

Per igl emprem giug dalla sesiun essan ir a Lenzerheid. Certins eran aschi motivai ch’ei ha fatg il blitzen giu 

Cuera. E perfin il Dani Monn ha suenter ditg telefonar, stgalinar e spluntar a casa tier il Vigeli pudiu o da letg 

e vegnir agl emprem giug. 

 



Il giug ei staus fetg intensivs. Havein spiars 10:4. Cun la prestaziun dall’equipa sun staus cuntents. Per miu 

meini spiars intec memia ault. Janu. Tgau ad ault e vinavon. Igl ei buc igl emprem onn che nus sperdin 

gl’emprem giug. 

Gia paucs dis pli tard havein giu la schanza da muossar tgei che savein. Ils Mountain Flyers ein denton era ina 

fetg ferma equipa e perquei vegnin puspei sut las rodas.  

Dus dis pli tard havein il tradizional giug giu Cuera el stadion encunter KSC. Quella equipa stuein pitgar e 

schioc vesa ei ora mal pil trenader. Mo era quei giug sperdin „sang und klanglos“cun 9:0. 

 

La prestaziun dall’equipa, il secuntener duront e suenter il giug ha fag studiar mei.  

Tgei vulan ils giugadurs atgnamein?  

Dar hockey intec per esser ensemen culs collegs ni dar hockey ed era vuler gudignar in giug!!!??? 

Perquei ha ei duvrau ina „Standpauke“ dil trenader avon il derby encunter Menzli. 

 

La reacziun dall’equipa ei lu era vegnida. BRAVO. 

Sche fussen stai intec pli freids avon gol havessan forsa gudignau il giug. In remis 4:4.  

L’emprema equipa digl UDS Trun entscheiva a vegnir en fuorma. Ei suondan buns resultats. La supia dil 

trenader vegn intec pli stabila!!! 

 

 

06.12.2015 Trun vs. EHC Tschiertschen  4:10 

10.12.2015 Trun vs. Mountain Flyers  3:10 

12.12.2015 Trun vs. KSC    0:9 

14.12.2015 Trun vs. Menzli Sport   2:2 

19.12.2015 Trun vs. Black Maple Leafs  buca saviu dar 

 

30.12.2015 Clau vs. Renzo    sai buc il resultad perquei ch’il Renzo ha  

       mess KO mei cun in brutal Backhand pass  

       nunpusseivel. Pal niev da Carbon (haveva  

       aunc buc sut controlla el !!! ) 

 

06.1.2016 Trun vs. Haldenstein   buca saviu dar 

08.1.2016 Trun vs. KSC    buca saviu dar 

10.1.2016 Trun vs. Black Maple Leafs  1:8 

12.1.2016 Trun vs. Seniors Trun   3:3 

15.1.2016 Trun vs. Menzli Sport   4:4 

16.1.2016 Trun vs. Seniors Trun   4:4 

17.1.2016 Trun vs. Mountain Flyers  buca saviu dar 

19.1.2016 Trun vs. HC Tamins   5:3 

20.1.2016 Trun vs. BLB Selects   6:3 

26.1.2016 Trun vs. Seniors Trun   10:4 

29.1.2016 Trun vs. BLB Selects   6:5 

02.2.2016 Trun vs. HC Belmont   6:5 

05.2.2016 Trun vs. EHC Tschiertschen  buca saviu dar 

08.2.2016 Trun vs. Haldenstein   7:7 

18.2.2016 Trun vs. HC Tamins   5:4 

20.02.2016 Trun vs. HC Daniel Tuor   2:11 

 

Spiars   5 

Remis  5 

Gudignau 6 

 

Survegniu Goals 92 

Sittau Goals   68 



Encunter la fin d’alla sesiun ein ils giugadurs da tschèp suenter quei nundetg program da giugs giu sigl ies. Ins 

vesa che els han bu pli forza da dar mintga giug en 8 ni 9.  

 

 

 

 

 

 

 

 

 

 

 

 

 

 

 

 

 

 

 

Foto da gruppa suenter ina victoria encunter BLB Selects e suenter il giug giul Aargau 

 

Quei ei stau il grond problem da quella sesiun. In cader da 26 giugadurs e nus mein a dar ils giugs en 8 ni 9. 

Quei sa ei toch bu esser. Quei tema havein discussionau en ina sesida extraordinaria e perquei less buc 

tematisar quei pli ditg. Less mo dir che sun fetg trumpaus da certs giugadurs. Sperel che quei semidi l’auter 

onn. 

 

Sco finiziun havein giu la quida dad ir giul Aargau a dar in giug encunter l’equipa dil Daniel Tuor. Il datum per 

quei giug ei vegnius menziunaus igl emprem trenament e suenter adina puspei fatg endament che quei giug 

seigi lu aunc. L’idea era ch’ei deti ina mischeida denter l’emprema ed ils seniors. Serendi essan la finfinala en 

9 giugadurs ed in goli ella bassa per dar quei giug. Ensesez vessan ca.40 – 50 giugadurs giu la pusseivladad da 

dar quei giug. Era cheu less bu dir dapli (mintgin sa far sez in – dus patratgs sche quei ei fair encunter ils 

collegas ni quels che organiseschan !!! Stau sei fetg leger e segir ina caussa che ins sa era far in’autra gada. 

 

En quei senn less engraziar a tut quels che han susteniu mei. Buc d’emblidar in grond engraziament als 

giugadurs dils seniors ch’jeu hai astgau clamar per gidar ora nus.  

 

Stei lucs e tochen l’auter onn. 

 

Arno del Curto 

 

 

Seniors sesiun 2015/16 

 

Entschatta e trenaments 

Nus vein entschien cun ils trenaments ensemen cun quels dall’emprema sonda, 14-11-2015. La participaziun 

dils seniors als trenaments ei stada mediocra, denton megliera ch’auters onns. 

Il camp da trenament si ad Arosa ha giu liug ils 28 e 29-11-2015.  En tut han 8 seniors priu part al camp, quei 

che munta in niev record da participaziun tier ils seniors. 

 

Sesiun  

Igl emprem giug vein nus giu ils 21-11-2015 encunter igl EHC Vals a Flem (gudignau 3:1). Deplorablamein ei il 

cader dils seniors sesminuius per la sesiun 2015/2016 sin 17 giugadurs e damai che differents ein stai 

belassai l’entira sesiun (Beat e Silvio) essan adina stai plitost sil paucs giugadurs. Tier practicamein tut ils giug 

vein duvrau igl agid dils giugadurs dall’emprema per che nus seigien avunda glieud.  



Ils resultats dalla sesiun ein stai fetg cuntenteivels (spiars mo in giug), aschia che nus vein giu plirs puncts 

culminonts. In tut special eveniment ei segir il giug encunter il HC Safiental staus (gudignau 20:17), nua ch’ei 

vegn giugau sin in plaz pign: 3 encunter 3. Il davos giug dalla sesiun vein giu ils 24-02-2016 a Flem puspei 

encunter igl EHC Vals (gidignau 5:2). 

Deplorablamein ei nies di da skis, che vess giu liug ils 05-03-2016 curdaus ell’aura (el ver senn dil plaid). 

Aschia essan zwar buca stai cun skis, denton tuttina a tscheina (raclette e grill da meisa) el tschèser. 

 

Fazit 

Ina sesiun cun buns giugs e cun ina buna atmosfera ell’equipa. Per l’autra sesiun stuein denton mirar che 

sappien far giu ils giugs in tec pli baul (vegnel a vegnir anavos tier quei da téma da radunonza), aschia ch’ei 

dat speronza era  in pèr giugs dapli. 

 

Engraziament 

In grond engraziament a nos “Ismaischters”, al comité, als arbiters (Armin Caminada, Renato Della Valle e 

Silvio Albin) ed a quels ch’han segidau ora cun nus. In special engraziament al Clau Giger, ch’ha giu dabia 

telefons cun mei e dabia lavur cun organisar giugadurs per nus. 

 

datum liug casa adversari resultat 

          

21.11.2015 Flem UDS Trun seniors EHC Vals 3:1 

06.12.2015 Grüsch SC Trumpf UDS Trun seniors 4:5 

29.12.2015 Trun Uds Trun seniors EHC Vals 10:4 

08.01.2016 Safien P. HC Safiental Uds Trun seniors 17:20 

16.01.2016 Trun Uds Trun seniors Uds Trun 1. equipa 4:4 

22.01.2016 Trun Uds Trun seniors Uds Trun 1. equipa 2:2 

26.01.2016 Trun Uds Trun seniors Uds Trun 1. equipa 4:10 

24.02.2016 Flem EHC Vals Uds Trun seniors 2:5 

 

Giugs: g/p/s: 5/2/1                              sittau gols: 53 (6.6 p/g)                    survegniu gols: 44 (5.5 p/g) 

 

participaziun en media: 9.3 giugadurs per giug (seniors) 

 

Il cau: Pascal Albin 

 

 

Juniors e scolars sesiun 2015/16 

La sesiun dils junios ha entschiet ils 27 da november e callau ils 12 da fevrer cun ina pintga fiasta da 

ventschidas el kiosk dalla patinera. Planisai eran mintgamai dus trenaments ad jamna. In il mardis, da 

schliat’aura ella halla da gimnastica dalla Casa Depuoz sco trenament da schetg e da bun’aura silla patinera. 

Il secund il venderdis, denton mo da bun’aura e quei silla patinera a Trun, da schliat’aura affitavan nus la 

sonda la patinera da Mustér per silmeins saver garatir in trenament sin glatsch ad jamna. La communicaziun 

e l’informaziun denter giugadurs e trenaders funcziunava legreivlamein fetg bein, denton sempel cun gruppa 

da whatsapp. La buna disciplina dils affons fa plascher ed ei segir era ina motiv per igl engaschi dils trenaders 

en favur da nos juniors, engraziel fetg ad els ! 

 



Giugadurs : 

Albin Tim    Decurtins Mattia   Maissen Lian 

Alig Livio    Demont Curdin    Schmed Alessio 

Bundi Ursin    Demont Dumeni   Schmed Pablo 

Decurtins Enea    Orlik Ramon  

 

Trenaders 

Albin Donat    Simeon Gion    Tuor Luzian  

Lutz Otti    Steiner Markus    Vincenz Philippe 

Pally Livio    Tuor Curdin   

 

Il cau: Raffael Bearth 

 

Scola da hockey Banca Cantunala Grischuna 

 

Nuot da niev dalla scola da hockey. Paucas pusseivladads da trenaments muort la cuorta sesiun da glatsch. 

En tut saviu far mo 5 trenaments. Ils participonts e las participontas ein denton stai cun grond entusiassem 

dalla partida.  Quei motivescha nus naturalmein da puspei cuntinaur l’autra sesiun cun quella purschida. 

Tuttina fuss ei da puspei inagada far ponderaziuns co ins savess far quella purschida pli attractiva e forsa 

ughegiar ina emprova da far ils emprems trenament gia il davos da november a Msutér silla patinera 

artificiala. 

 

 
La scola da hockey e patinar dalla Banca Cantunala 2015-2016 cun il cau Silvio Albin 

Da seniester: Naila Simeon, Leandro Alig, Yanick Decurtins, Ronja Caduff, Lorena Alig, Semira Alig, Aaron Decurtins (ei maunca Serano Albin) 

 

Il cau: Silvio Albin 

 

 



Turnier da premis dils 26-12-2015 

Unglaublich, denton pil ver; il turnier da s. Stiafen ha uonn era propi giu liug il di s. Stiafen, pia ils 26 da 

december!! Ina situaziun che havein gia onns buc pli giu! Mo igl ei veramein gartegiau als „Ismeischters“ da 

semtgar nies glatscher gest sil di dil turnier. Vitier ei s. Pieder inaga buc staus schalus sil s. Stiafen e procurau 

per ina fina bial’aura quei di. Ferton ch’il Spengler Cup ha entras quei stuiu vegnir o uonn senza equipa dalla 

Cadi, havein astgau beneventar in flot diember dad 11 equipas al turnier da salamis.  

Ils giugs ein tuts vegni giugai a moda faira e simpatica ed ei ha dau neginas blessuras (gnanc da tagliar ils 

salamis ha ei dau blessuras uonn!), quei ch’ei adina il pli impurtont. Gudignau il turnier ha l’equipa da 

“Spacial Schmed” ch’a giugau il final encunter l’equipa da “UDS Lag Serein” (sai buc sche quei num ha da far 

cun il lag imaginar ch’ei quentavan far a Surrein??). 

Merci a tuttas e tuts ch’an segidau, dau ni merau tier quei di. Stau prima turnier e danovamein ina flota 

fiasta.  

Igl organisatur : Donat Albin 

 

Turnier da fierer rudialas 23-01-2016 

Legreivlamein havein nus saviu menar atras nies 9. Turnier da fierer rudialas il datum previu ils 23 da 

schaner. Nus havein retschiert 12 annunzias, tgei che ha garantiu in turnier interessant e plein tensiun. 

Las 12 equipas havein nus partiu si en duas gruppas da 6, l’emprema gruppa cullas equipas empau pli fermas 

e la secunda gruppa cullas equipas ch’eran buca aschi trenadas e devan oravontut per il plascher e la fiasta. 

Enteifer las gruppas ha mintga equipa dau duas gadas ina encuter l’autra. Ell’emprema runda en sis midadas, 

ella secunda – ch’il turnier vegni buca tratgs memia ella liunga – en quater. Cunquei che nies kiosk po buca 

porscher plaz per 12 equipas à mintgamai silmeins 4 giugadurs e per ch’ils cau-grill Pipi e Lius Derungs 

possien dar damogn cun barsar ligiongias, han las duas gruppas buca giu el medem mumment lur pausas da 

miezdi e da marenda. Suenter che tuttas equipas havevan dau lur duas rundas, eis ei vegniu quintau ora la 

tabella provisorica, tenor la quala ils finals ein vegni giugai : igl emprem dalla gruppa A ha dau encunter igl 

emprem dalla gruppa B, il secund dalla gruppa A encunter il secund dalla gruppa B e aschia vinavon… La 

finala ha il victur ina ga dapli giu num Squadra 03 da Sursaissa. 

 

Gruppa A      Gruppa B 

Squadra 03      Hallabalusa 

Holzmichl      Lieurettas 

Ils Lufs       MUTRU 

Schnauser      Icemeisters 

RESI       Tabaccos 

Schuloris      Superstonza 

Jeu lessel engraziar a tut quels ch’ein segidai quei di ed han dau tut quei di, specialmein al Silvio Albin, che ha 

gidau d’organisar il turnier e steva a disposiziun sco expert (jeu enconuschevel gnanc inaga las reglas), ed al 

Pascal Albin, che ha coordinau ils gidonters (equipa da seniors, Sabina Caduff ed ulteriurs gidonters). Ils biars 

resuns positivs che jeu haiel astgau retscheiver quei di lessel gest termetter vinavon ad els ! In grond 

engraziament vala secapescha era allas equipas, seigi quei quellas che separticipeschan mintg’onn, ni quellas 

che han fatg cun per l’emprema gada (Las Lieurs da Trun per exempel han annunziau 3 equipas !).  



     

Serimnada dallas equipas igl avonmiezdi                   Silvio en acziun. Ils Schuloris encunter la Squadra 03 : duell dils gigants 

 

     

Ils Grillmeisters Pipi, Luis e Fabrizio vid il refrestg meritau  Concentraziun maximala 

Suenter la rangaziun finala ei il di secapescha buca staus vargaus : tradiziunalmein va ei vinavon cun ina 

bumba-fiasta. Sco finiziun sai jeu dir, ch’il turnier da rudialas ei gartegiaus grondius e lessel aunc inaga 

engraziar a tuts ch’han contribuiu al beingartegiar e selegrel gia sil proxim turnier 2017. 

Igl organisatur : Raffael Bearth 

 

Sesiun da glatsch 

 

La sesiun da glatsch ha entschiet uonn schon da mesa stad. Nus havein fatg sco adina lavur cumina ed en  

quei mumment schau far il PIPI della Valle treis novas ramas da bandas. Ei era nèr da basegns da midar oras 

quellas. Cun agid da Markus Stoiner ed Otti Inti Pestoni Lutz havein lu montau si il Plexi en duas seras. Savess 

aunc adina bugen tgi che era responsabels per las schrubas !!!! dumbrau e dumbrau, empustau ed empustau 

ed era aunc adina faliu!!!!!  

Perfin cul Refom Muli ein ils Lutz vegnir giu da Disla per segar e reschlar il plaz.  

Al Martin ed al president in stagn engraziament per sia lavur. 

 

Plinavon havein survegniu ina nova ura da giug ensemen cul CB Trun / Rabius. Coola caussa. Era leu in grond 

engraziament a tut quels che han gidau tier quei project Tier la sesiun da glatsch ha ei dau sco mintga onn 

„hochs e tiefs“.  

Nossa gronda finamira era da saver dar il turnier da S. Stiafen. Détg e fatg. 

Dapi biars onns havein puspei saviu far il turnier. Quei ei reussiu perquei che il team dils iiiismeisters ha 

luvrau fetg bein tochen cuort avon igl emprem giug dil turnier. Havein nudau giu il plaz aunc ils 25.12.2016 

en 2.5 persunas. Nossa buna zamboni ha era uonn puspei fatg bia dagretas als mecanists. Ina sera plein 

motivaziun han ei entschiet dallas endisch a midar ora in toc e l’auter di puspei montau en il vegl. Quei cass 

ha la supraszonza uss denton priu enta maun e rugalau. Era uonn ha il niev pur da Splecs bess ora uras neiv 

cun siu Carraro. Engraziel fetg a Markus Stoiner. 

 



Markus Steiner ed Inti Pestoni vid montar las bandas   La Rapid fresa per far plaz che possien en sil glatsch 

 

Era in grond engraziament al Silvio ed il Gusti ch’els han puspei sprizzau il glatsch la damaun marvegl. Ni era 

che il Silvio ei adina promts dad ir culla maschina duront che nus astgein dar giugs. 

 

Insuma in grond engraziament a tut quels che han segidau cun nus. Seigi quei da 

better ora la neiv, da nudar giu il glatsch, da sprizzar il glatsch ni las lavurs ch‘ein vegnidas fatgas duront la 

sesiun. 

 

Il responsabel: Clau Giger 

 

Kiosk 

 

Malgrad ina sesiun fetg cuorta, eisi stau ina sesiun da success pil kiosk. Remarclablamein han las occurrenzas 

impurtontas,  numnadamein il turnier da premis ed il turnier da fierer rudialas giu liug e quei sch’izun sin ils 

termins prevedi. Plinavon  han ils seniors ed ils activs saviu dar differents giugs a casa, quei ch’ei adina ina 

buna entrada pil kiosk. Denton ei la purschida da fierer rudialas stada ualti magrau, quei buca muort 

munconza d’interess mobein ei d’attribuir allas schliatas relaziuns da glatsch. Denton havein nus giu tuttina 

aunc 5 occasiuns da fondue e da quei ein 3 equipas stadas malgrad ch’ellas han buca saviu dar rudialas. Il 

persunal dalla Casa s. Giusep Cumpadials ei sch’izun vegnius e duas etappas a magliar fondue e han gudiu 

quellas sera da cumpignia. La davosa occurrenza da fondue ha giu liug ils 11 da fevrer. 

 

Muort motivs enconuschets haiel jeu buca saviu sengaschar la sesiun vargada sco antruras tiel menaschi dil 

kiosk.  Ina gronda part da quella lavur han Sabina e Marcus Caduff ed ina part dils commembers surpriu. A 

tuts in grond engraziament. In special engraziament naturalmein agl Ernst Berner, miu fideivel gidonter 

dallas seras da fondue.  

 

Las suandontas gruppaziuns han fatg part dallas purschidas da fondue cun ni senza fierer rudialas: 

 

- 04-01-2016    Kiwanis Surselva 

- 18-01-2016 Uniun da gimnastica da dunnas Ischi Trun 

- 04-02-2016 Persunal Casa s. Giusep Cumpadials, emprema squadra 

- 08-02-2016 Equipa Clau Rensch e Robert Cathomas 

- 11-02-2016 Persunal Casa s. Giusep Cumpadials, secunda squadra 



Naturalmein in grond engraziament e quellas uniuns, gruppaziuns ni insituziuns, che procuran per ina buna 

entrada ella cassa. 

 

           
 

Las differentas gruppas ni uniuns che gaudan las purschidas da fondue 

 

Il responsabel: Silvio Albin 

 

Rapport dil president sesiun 2015/16 

A caschun dalla radunonza generala 2015 haiel jeu astgau surprender igl uffeci dil president dall’Uniun da 

scursalets Trun da Curdin Tuor. En miu emprem rapport lessel jeu dar in sguard anavos sin las impurtontas 

occurenzas dalla sesiun vargada. 

Il davos d’october  havein nus pinau tier il glatsch per la sesiun vegnenta. Tut quei che nus havevan 

demontau la primavera havein puspei priu giu da plantschiu-su e mess el liug usitau : las reits, ils plantschius 

da lenn per contonscher il glatsch neu dallas garderobas ed era las treis bandas ch’il Pipi veva megliurau 

duront la stad. In grond dieuspaghi ad el ! L’infrastructura era pia pinada, uss astgavan las temparaturas 

freidas vegnir. Deplorablamein ha igl unviern denton mai propi vuliu arrivar, e sco stedi els davos onns ei la 

lavur dils cau-glatsch stada fetg stunclentusa e malengrazieivla. Gest per quei motiv lessel menziunar lur 

grondas breigias e lavur ch’els prestan per nossa uniun ed engraziar cordialmein. La davosa fin d’jamna da 

november ein 20 commembers serabitschai si Arosa al camp da trenament e passentau dus stregns, denton 

era leghers dis da cumpignia. Il turnier da S. Stiafen ed il turnier da fierer rudialas havein legreivlamein saviu 

menar atras omisdus il datum previu : igl uniern ha en general buca manegiau bein cun cus, cheu ha el 

denton per inaga giu cumpassiun. Nies di da skis havevan nus planisau per ils 5 da mars a Val S. Pieder. La 

prognosa dall’aura era per quei di denton aschi schliata che nus havein buca saviu menar atras el. Quei ha 

denton buca muntau che nus havein era stuiu dar giu la tscheina. 16 persunas (incl. partenaris) han puspei 

astgau guder in buontad raclette cun grill da meisa ell’Ustria Ischi. Legreivel ei era, ch’il glatsch era 

frequentaus fetg bein ils dis che nus havein saviu arver el, stedi era da classas dil consorzi da scola Trun-

Sumvitg. 

Ord mia vesta ein las occurenzas gartegiadas fetg bein, leu nua che nus havein saviu influenzar il 

beingartegiar havein nus dau tut. E quei che schai buc en nossa pussonza, sco l’aura e las temparaturas, vala 

ei dad acceptar e buca sfarletar memia bia energia cun segritentar. Per vies engaschi detgel jeu engraziel 

fetg, cunzun a quels commembers che semmettan en specialmein fetg per l’Uniun da scursalets e senza las 

qualas ei fuss buca pusseivel da menar atras las occurenzas. Jeu giavischel a vus tutsi na biala stad e 

sinseveser ella proxima sesiun da hockey. 

Il president : Raffael Bearth 



Engraziament 

Alla fin dalla sesiun vala ei secapescha dad engraziar a tuts. Specialmein engraziel jeu a: 

 

Trun, ils 28 da mars 2016 Il president: Raffael Bearth 

 

Funcziunaris Uniun da scursalets Trun 

President Raffael Bearth, Via Carmanera 11, 7166 Trun 

Actuar Mirco Wolf, Schulstrasse 50, 7130 Glion 

Cassier Donat Albin, Via Fraissens 12, 7166 Trun 

Revisurs da quen Gion Simeon, Via Splecs 17, 7166 Trun 

 Manuel Reichenbach, Via Principala 106, 7166 Trun 

Trenader activs e seniors Clau Giger, Via Principala 69, 7166 Trun 

Responsabel juniors e scolars Marcus Schmed, Via Fraissens 6, 7166 Trun 

Responsabel seniors Pascal Albin, Via Fabrica 8, 7166 Trun 

Scola da patinar e hockey Silvio Albin, Via Splecs 132D, 7166 Trun 

Schulitgader Markus Caduff, Via Fabrica 2, 7166 Trun 

Responsabel glatsch Clau Giger, Via Principala 69, 7166 Trun 

Responsabel kiosk Silvio Albin, Via Splecs 132D, 7166 Trun 

Adressa Uniun da scursalets Trun, Caum postal 85, 7166 Trun 

Commembers d’honur Ervin Wolf 

 Giachen Riedi 

 Giusep Decurtins 

 Marcellino Flury 

 Placi Degonda 

 Renato Della Valle 

 Silvio Albin 

 

 

• Mes collegas da suprastonza, Donat Albin e Mirco Wolf 

• Als revisurs da quen Gion Simeon e Manuel Reichenbach 

• A tuttas persunas che han surpriu in post per noss’uniun (trenaders, responsabels pil glatsch, kiosk, 

schulitgaders, gidonters e gidontras, organisaturs da giugs) 

• Als responsabels per la pagina d’internet 

• A Sabina e Markus Caduff pil grond agid el kiosk 

• A Silvio Albin ed Ernst Berner per las seras da fondue 

• A Daniel Tuor, sco cassier dil consorzium stabiliments da sport 

• Allas suprastonzas dil Club da ballapei Trun-Rabius e dil Club da skis Trun per la buna e vicendeivla 

collaboraziun 

• E buc il davos a tut quellas persunas ch’jeu haiel senza malaveglia emblidau da numnar specialmein.  



 

Uniun da scursalets Trun 

Caum postal 85 

7166 Trun 

raffael.bearth@bluewin.ch 


